ԱՄՓՈՓԱԹԵՐԹ  

ԳՈՒՅՔԻ  ՆՎԻՐԱԲԵՐՈՒԹՅՈՒՆՆ  ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ, ԳՈՒՅՔ ՄԻԱՎՈՐԵԼՈՒ  ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1. ՀՀ ֆինանսների նախարարություն
	30․05․2024թ․ 

	
	N 01/8-2/11046-2024

	Առաջարկություններ և դիտողություններ չունի   

	        2. Կադաստրի կոմիտե
	22․05․2024թ․

	
	ՍԹ/8165-2024

	Առաջարկություններ և դիտողություններ չունի  

	        3. ՀՀ Գեղարքունիքի  մարզպետարան 
	17․05․2024թ․ 

	
	N 01//4090-2024

	Առաջարկություններ և դիտողություններ չունի   

	        4. Քաղաքաշինության կոմիտե
	
02․07․2024թ․

	
	N  01/11.4/9690-2024

	Առաջարկություններ և դիտողություններ չունի   

	        5. ՀՀ կրթության, գիտության, մշակույթի և սպորտի նախարարություն
	24․05․2024թ․

	
	N 01/14․3/15897-2024

	
Հայտնում ենք, որ «Գույքի նվիրաբերությունն ընդունելու, գույք ամրացնելու  և անհատույց օգտագործման իրավունքով տրամադրելու մասին» ՀՀ կառավարության որոշման նախագծի վերաբերյալ ղիտողություններ չունենք։
Միաժամանակ հաշվի առնելով, որ նվիրաբերության իրավունքով փոխանցվող հողամասի վրա նախատեսվում է կառուցել դպրոց՝ տեղեկացնում ենք, որ  ՀՀ Գեղարքունիքի մարզի Վարդենիս համայնքի Շատվան գյուղի Կենտրոնական խճուղի 2-րդ նրբանցք 7/1 հասցեում գտնվող 0.42498 հեկտար մակերեսով հողամասի անմիջական հարևանությամբ է գտնվում Շատվանի 15-17-րդ դարերի գերեզմանոց հուշարձանը (պետցուցիչ՝ 4.73.1), ուստի առաջարկում ենք դպրոցի նախագիծը համաձայնեցնել ՀՀ ԿԳՄՍ նախարարության հետ և հաշվի առնել տարածքում առկա հուշարձանի պահպանական գոտիները։
Միաժամանակ տեղեկացնում ենք, որ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 21-րդ հոդվածով հուշարձանների քանդումն արգելվում է, իսկ համաձայն ՀՀ կառավարության 2002 թ. ապրիլի 20-ի № 438 որոշման 43-րդ կետի հիմնարկները, իրավաբանական և ֆիզիկական անձինք աշխատանքների կատարման ժամանակ պատմական, գիտական, գեղարվեստական և այլ մշակութային արժեք ունեցող հնագիտական և մյուս օբյեկտների հայտնաբերման պահից պարտավոր են դադարեցնել աշխատանքները և դրա մասին անհապաղ հայտնել լիազորված մարմնին:

	


Ընդունվել է ի գիտություն։
Նախագծում ներառվել է համապատասխան դրույթ՝  դպրոցի նախագիծը ՀՀ ԿԳՄՍ նախարարության հետ համաձայնեցնելու վերաբերյալ։




	        6. ՀՀ վարչապետի աշխատակազմի իրավաբանական վարչություն
	27․06․2024թ․

	
	N 02/16.32/22531-2024

	
       Նախագծի 2-րդ կետով նախատեսվում է առաջարկել  ՀՀ տարածքային զարգացման հիմնադրամին՝ սույն որոշման 1-ին կետում նշված հողամասի վրա կառուցվող շենք-շինությունների նախագիծը համաձայնեցնել ՀՀ ԿԳՄՍ նախարարության հետ, ինչպես նաև սույն որոշման 1-ին կետում նշված հողամասի վրա կառուցվող դպրոցի կառուցման աշխատանքների ավարտից հետո երկամսյա ժամկետում համապատասխան փաստաթղթերի (դպրոցի նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն), գույքի չափագրում և այլն)  փաթեթը ներկայացնել ՀՀ ՏԿԵՆ պետական գույքի կառավարման կոմիտե: Մինչդեռ, սույն որոշումը վերաբերում է գույքի նվիրաբերությունն ընդունելուն, գույք ամրացնելուն, գույք միավորելու և անհատույց օգտագործման իրավունքով տրամադրելու հարաբերություններին: Ուստի, վերոնշյալ կետով առաջարկվող դրույթը դուրս է սույն որոշման կարգավորման առարկայից:  

 
	
Քննարկվել է։
Քանի որ դպրոցը կառուցվելու է ՀՀ տարածքային զարգացման հիմնադրամի (այսուհետ՝ Հիմնադրամ) կողմից և ՀՀ Գեղարքունիքի մարզի Վարդենիս համայնքի Շատվան գյուղի Կենտրոնական խճուղի 2-րդ նրբանցք 7/1 հասցեում գտնվող 0.42498 հեկտար մակերեսով հողամասի անմիջական հարևանությամբ է գտնվում Շատվանի 15-17-րդ դարերի գերեզմանոց հուշարձանը (պետցուցիչ՝ 4.73.1), ուստի անհրաժետություն է առաջացել նախագծում ներառել դրույթ, որը առաջարկում է Հիմնադրամին՝ դպրոցի նախագիծը համաձայնեցնել ՀՀ ԿԳՄՍ նախարարության հետ։
 Իսկ ինչ վերաբերում է նախագծի 1-ին կետում նշված հողամասի վրա կառուցվող դպրոցի կառուցման աշխատանքների ավարտից հետո համապատասխան փաստաթղթերի փաթեթը Կոմիտե տրամադրելուն՝ տեղեկացնում ենք, որ գույքի նվիրաբերությունն ընդունելուց և Կոմիտեին ամրացնելուց հետո անհրաժեշտություն է առաջանալու կատարել գույքի  միավորում և իրավունքների պետական գրանցում և դրա հիմքը լինելու են նախագծի 2-րդ կետի 2-րդ ենթակետով սահմանված փաստաթղթերը։ 

	        7. ՀՀ տարածքային զարգացման հիմնադրամ
	01․07․2024թ․

	
	

	
Ի կատարումն ՀՀ վարչապետի աշխատակազմի 2024 թվականի հունիսի  27-ի թիվ 
Մ/2613-24 հանձնարարականի` «Գույքի նվիրաբերությունն ընդունելու, գույք ամրացնելու, գույք միավորելու և անհատույց օգտագործման իրավոնքով տրամադրելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ ներկայացնելու վերաբերյալ, առաջարկում ենք.

1․Նախագծի առաջին կետում նախադասության վերջին մասում կատարել փոփոխություն` «հողամասի վրա կառուցված 1 831.6 քառ. մետր մակերեսով դպրոցի շենքի ընդլայնման նպատակով» բառերը փոխելով «հողամասի վրա նոր դպրոցի շենքի կառուցման նպատակով» բառերով.
2․Նախագծի  երկրորդ կետի երկրորդ ենթակետում համապատասխան փաստաթղթերի փաթեթի (դպրոցի նախագիծ, շինարարական թույլտվություն, ավարտված շինարարական օբյեկտը շահագործման ընդունող հանձնաժողովի ակտ, գույքի չափագրում և այլն) ներկայացման համար երկամսյան ժամկետի փոխարեն առաջարկում ենք սահմանել եռամսյա ժամկետ:

	

1․Քննարկվել է։
Հողամասի վրա կառուցված
 1 831.6 քառ. մետր մակերեսով դպրոցի շենքի ընդլայնման դրույթը նախագծում նշվել է այն պատճառով, որ նոր դպրոցի շենքի կառուցումից հետո  նախատեսվում է երկու գույքերը միավորել և այնտեղ գործելու է «Շատվանի միջնակարգ դպրոց» պետական ոչ առևտրային կազմակերպությունը։ Հակառակ դեպքում պարզ չէր լինի հողամասի վրա արդեն իսկ առկա շինության կարգավիճակի հարցը։

2․ Ընդունվել է։
Նախագծի 2-րդ կետի 2-րդ ենթակետում կատարվել է լրացում։










